
Rikors Numru. 437/2010

F. MERCIECA & SONS MOBILI LIMITED (C-4970)

VS

Josef CURMI

[I-Qorti:

Rat ir-Rikors imressaq fid-29 ta’ April, 2010, li bih u ghar-
ragunijiet hemm imfissra, l-ezekutat Curmi talab i
b’riferenza ghall-Mandat ta’ Inibizzjoni fug imsemmi
mahrug kontrih fl-24 ta’ Novembru, 2009, fuq talba tal-
kumpannija intimata ezekutanti, tawtorizza li I-effetti tal-
istess Mandat jitnehhew mill-fond 83, Triq Fleur de Lys,
Birkirkara u, minflok, jghaddu fuq fond iehor, §id tieghu

hieles, li jinsab numru 87 fl-istess trig u dan taht dawk il-
kundizzjonijiet li I-Qorti jidhrilha xierqa u mehtiega;

Rat id-degriet taghha tal-4 ta’ Mejju, 2010, li bih ordnat in-
notifika lill-kumpannija ezekutanti, bi zmien ghan-Nota
bhala twegiba ghat-talba tal-ezekutat;

Rat in-Nota mressga mill-kumpannija intimata ezekutanti
fit-18 ta’ Mejju, 2010, li biha u ghar-ragunijiet hemm
imfissra, laqghet ghat-talba tal-ezekutat billi galet i
ladarba I-atti tal-kawza fil-mertu jirreferu sewwasew ghall-
fond li bhalissa huwa milqut mill-Mandat — jigifieri |-fond
82b gja’ 83, Triq Fleur de Lys, Birkirkara — ma jkunx
xieraq li |-effetti tal-Mandat jitnehhew minn fuq dak il-fond
u jghaddu ghall-fond I-iehor. Dan jghodd izjed jekk kemm-
il darba I-Qorti ssejjah fil-kawza lis-sidien I-ohrajn tal-fond
83. F’kull kaz, hija tghid li ma ssib |-ebda oggezzjoni li I-
effetti tal-Mandat jghaddu fuq il-fond numru 87, Triq Fleur
de Lys, sakemm I-ezekutat igib prova uffi¢jali tat-titolu
tieghu fug dak il-post, sakemm I-istess ezekutat iressaq
prova li dak il-fond huwa mehlus minn pizijiet u djun jew
garanziji skond l-artikoli 1994 et sequitur tal-Kodiéi Civili,
sakemm |-ezekutat jikkonferma b’gurament Ili |-post
alternativ huwa battal minn kull okkupazzjoni, u sakemm
jinhatar perit, bi spejjez tal-ezekutat, biex jikkonferma I-
valur tal-post bi stima u jghid fliema kundizzjoni jinsab. L-
istess ezekutanti offriet ukoll li tikkunsidra garanzija
bankarja xierga bhala rahan tal-pretensjonijiet taghha fl-
istess Mandat;

Rat I-atti kollha rilevanti, maghduda dawk tal-Mandat ta’
Inibizzjoni li ghalihom jirreferu;

Ikkunsidrat:

llli din hija azzjoni mahsuba taht I-artikolu 836 tal-Kapitolu
12 tal-Ligijiet ta’ Malta. Biha, I-ezekutat Curmi jrid li I-Qorti
tordna li l-effetti ta’ Mandat ta’ Inibizzjoni mahrug kontrih
mill-kumpannija ezekutanti biex ma jitlagx minn idejh post

fBirkirkara, jghaddu fuq gid iehor tieghu f'Birkirkara wkoll
minflok dak il-post milqut bl-imsemmi Mandat;

llli fin-Nota taghha, |-kumpannija ezekutanti ma topponix
ghat-talba sakemm jitharsu Certi kundizzjonijiet;

i, mill-fatti_li_johorgu mill-atti jirrizulta li bis-sahha ta’
Mandat manhrug fl-24 ta’ Novembru, 2009, l-ezekutat
inzamm milli b’xi mod jehles minn jew jghabbi bi djun il-
fond numru 83, Trig Fleur de Lys, Birkirkara, u dan
b’harsien ta’ pretensjonijiet tal-kumpannija ezekutanti fis-
somma ta’ € 11,646.86 kontra |-istess ezekutat kif dedotti
fkawza mibdija kontrih fit-13 ta’ Novembru, 2009", jigifieri
fl-istess jum li tressaq ir-rikors ghall-hrug tal-Mandat ta’
Inibizzjoni;

lIli ghal dak li jirrigwarda |-konsiderazzjonijiet ta’ natura
legali tajjeb li jinghad li ghalkemm |-ezekutat m’huwiex
gieghed jitlob it-thassir tal-Mandat mahrug kontrih,
gieghed jistrieh fuq il-fatt li huwa ghandu x’jaghmel tajjeb
ghall-pretensjonijiet tal-ezekutanti b’gid iehor li huwa tajjeb
bizzejjed biex jinzamm minflok il-gid milqut bil-Mandat.
Taht dan il-hsieb, idahhal fis-sehh id-dispozizzjonijiet tal-
artikoli 836(1)(¢) u 836(1)(e) tal-Kapitolu 12 tal-Ligijiet ta’
Malta,;

[lli I-Qorti tifthem u temmen bis-shih li jkun bizzejjed ghas-
siwi tar-rikors li |-kliem uzat mir-rikorrent ikun
sostanzjalment jagbel mal-kliem misjub fid-
dispozizzjonijiet tal-artikolu 836(1), ukoll jekk ir-rikors ma
jicCitax espressament |-istess dispozizzjonijiet, u dan
b’harsien ukoll tar-regola li wiehed ghandu jhares u
jimmira aktar li jaghmel haqq milli jintilef fformalizmu
zejjed. lzda lil hinn minn hekk, m’ghandu qatt jinftiehem li
l-ilment ta’ rikorrent kontra I-hrug kontrih ta’ Mandat
kawtelatorju jista’ jigi implikat b’xi analogija jew tahlita
generika li ma tissarrafx f'cirkostanza wahda jew aktar
minn dawk imsemmija fl-artikolu rilevanti;

! Rik. Nru. 1112/09JRM

llli dwar (A) L-ezistenza ta’ garanzija xierqa ohra biex
taghmel tajjeb ghall-pretensjoni ta’ min talab il-hrug tal-
Mandat [Art. 836(1)(¢)]. Fil-kaz tal-lum, l-ezekutat jghid li
din il-garanzija alternativa ghall-pretensjonijiet tal-
ezekutant tinsab f'gid iehor li gie assenjat lilu bis-sahha ta’
kuntratt pubbliku tal-20 ta’ Ottubru, 2000% i bih gid
komuni ngasam bejn il-komparenti skond kif dec¢iz mit-
Tribunal tal-Arbitragg dwar il-Qsim tal-Wirt;

lIli biex jista’ jinghad |i tezisti garanzija xierqa ohra Ii
taghmel tajjeb ghall-pretensjoni ta’ min talab il-hrug tal-
Mandat ghall-finijiet tal-Artikolu 836(1)(¢) tal-Kodici, irid
jintwera li tali garanzija trid tkun tinstab fi hdan I-istess
persuna ezekutata, u dan, generalment, minn stharrig tal-
gid li hija jista’ jkollha, ukoll jekk tali garanzija hija
kostitwita “bil-hrug ta’ att kawtelatorju iehor”. Kreditu li
jista’ jkun dovut lill-persuna ezekutata minn terza persuna
ma jammontax bhala garanzija adegwata fil-konfront ta’
intimat ezekutat iehor®. Izda, min-naha l-ohra, I-bizgha li I-
gid alternativ li jitressaq bhala garanzija jista’ jintuza mid-
debitur ezekutat biex jiggarantixxi xi obbligazzjoni ohra
m’ghandhiex, wahedha, sservi biex tirrendi dak il-gid
bhala mhux xieraq bhala garanzija alternativa ghall-
pretensjoni tal-ezekutant®. Wara kollox, il-Qorti tista’
dejjem torbot lil min iressaq il-garanzija alternativa xierga
biex ma jaghmel xejn dwar dak il-gid li bih jista’ jnaqqas
jew ixellef is-sahha ta’ dik il-garanzija;

llli, fmaterja ta’ garanzija xierqa alternativa, |-piz tal-prova
li jezisti gid iehor li jista’ jaghmel tajjeb ghall-pretensjonijiet
tal-intimat ezekutant jaga' biss fuq il-parti ezekutata
rikorrenti®. Fuq kollox, tali garanzija trid tkun wahda soda,
¢ara u realizzabbli lill-ezekutant®;

[lIi fil-kaz tal-lum, il-gid alternativ li I-ezekutat qieghed joffri
bhala garanzija ghall-pretensjonijiet tal-ezekutanti huwa
fond xi erba’ bibien ’il boghod minn dak bhalissa milqut

% Dok “XYZ1”, fpagg. 3 sa 17 tal-atti .

% Ara P.A. TM 18.9.2002 fl-atti tal-Mandat fl-ismijiet John Zarb vs Port Cottonera Ltd.

* Ara P.A. TM 5.6.2003 fl-atti tal-Mandat fl-ismijiet Emanuel Sammut et vs Josephine Sammut

® Ara P.A. GC 3.8.2001 fl-atti tal-Mandat fl-ismijiet Dr. Tonio Fenech noe vs Dr. Patrick Spiteri pro
et noe et

® Ara P.A. TM 20.2.2003 fl-atti tar-Rikors fl-ismijiet Ranger Company Ltd vs Euro Imports Ltd.

mill-Mandat u li dwaru hemm il-kwestjoni fil-mertu tal-
kawza msemmija aktar gabel. Skond listima maghmula
minn perit imgabbad ex parte fi Frar tal-2010" dan il-fond
alternativ jiswa € 140,000 fil-qaghda li jinsab fih illum.
Ghalkemm l-ezekutat jghid li kien gieghed iressaq prova li
I-imsemmi fond mhux milqut minn ipoteki jew djun (ara
par. 4 tar-rikors), prova fdan is-sens ma tressqitx.
Minbarra dan, mill-kuntratt innifsu li bih saret il-gasma tal-
gid, jidher li I-post alternativ ma giex assenjat lill-ezekutat
wahdu, imma gie assenjat lill-ezekutat flimkien ma’ hutu u
ma’ ommu (minbarra li I-ezekutat u hutu ghandhom biss
in-nuda proprjeta’ sakemm jibga’ fis-sehh |-uzufrutt favur
ommhom);

[lli, minbarra dan, I-Qorti ma nghatatilha I-ebda raguni
tajba i tfisser kif gid li ghaxar (10) snin ilu kien stmat
fkuntratt |li jiswa ftit angas minn sitt elef mitejn u disghin
euro (€ 6,290), issa sar jiswa mija u erbghin elf euro (€
140,000), meta llum l-istess post huwa deskritt bhala post
li kwazi jrid jitwaqgga’ jew iridu jsiru fih xoghlijiet kbar. Ta’
min jghid li kien l-ezekutat innifsu li ta I-valur tal-post
assenjat lilu u iddikjara fil-kuntratt li dak il-valur huwa
wiehed gust u veru. Il-provi mressqgin minnu f'dawn [-atti,
ghalhekk, huma kontradetti minn provi ohrajn li ressaq
huwa nnifsu;

lIli, minbarra dan, ghalkemm I|-ezekutanti hija disposta li
taccetta |-gid alternativ  bhala garanzija ghall-
pretensjonijiet taghha fil-Mandat, hija taghmel dan taht
certi kundizzjonijiet. Ghall-Qorti, fi procedura bhal din,
dan kollu jfisser li I-kumpannija ezekutanti m’hijiex ¢erta
mill-effika¢ja tal-garanzija alternativa. Fi pro¢edura bhal
din, il-garanzija trid tintwera mad-daqqa t'ghajn li hija
wahda tajba u m’huwiex moghti li I-Qorti taghti I-kunsens
taghha suggett ghall-ghoti ta’ kundizzjonijiet;

lIli ghalhekk, il-Qorti ssib li fuq din il-kawzali, u fdan il-
waqt, ma ntwerietx raguni tajba bizzejjed biex tilga’ t-talba
ghas-sostituzzjoni tal-gid bhalissa maqgbud bil-Mandat bl-
iehor offert mill-ezekutat. L-ezekutat jista’ jaghzel i 'l

" Dok fpag. 37 tal-atti

quddiem iressaq talba ohra u jgib ’il quddiem provi aktar
tajba u dettaljati biex it-talba tieghu tkun tista’ titgies ahjar;

B) Jekk il-garanzija moghtija titgies mill-Qorti li tkun
bizzejjed [Art. 836(1)(e)]. IlI-Qorti terga’ ttenni I-fehmiet
taghha dwar dak li ssemma fil-kawzali taht I-artikolu
836(1)(C);

lIli ghalhekk, il-Qorti ma tistax tikkonsidra I-bidla fil-Mandat
langas fuq din il-kawzali;

Ghal dawn ir-ragunijiet, il-Qorti geghda taqta’ u tiddeciedi
billi:

Tichad it-talba tar-rikorrent ezekutat Josef Curmi, bl-
ispejjez.

< Sentenza Finali >

